
“Açıq hökumətin təşviqinə dair 2020-2022-ci illər üçün Milli Fəaliyyət Planı”nın 1.6 və 1.9-
cu bəndlərinə əsasən İcbari Tibbi Sığorta üzrə Dövlət Agentliyi tərəfindən müvafiq illər 

üzrə görülən işlər barədə hesabat 
 

2020 

• Agentliyin İdarə Heyətinin qərarı ilə təsdiq edilmiş “Əməkdaşın əsasnamə”sində etik 
davranış qaydaları və prinsipləri təsvir edilmişdir. Həmin prinsiplər arasında “Korrupsiyaya 
qarşı mübarizə prinsipi” də öz əksini tapmışdır. 

• Qeyd olunan sənəddə bu prinsip əsasında ətraflı şəkildə əməkdaşlara korrupsiyaya qarşı 
mübarizə ilə bağlı qanunvericiliyin tələbləri, etik davranış qaydaları izah edilmişdir.  

• 2020-ci il ərzində 80 nəfər yeni əməkdaş işə qəbul edilmiş, onlar “Əməkdaşın əsasnaməsi” 
ilə tanış olmuş və müvafiq təlimdən keçmişlər.  

 

2021 

• 2021-ci ilin iyul və sentyabr aylarında Agentliyin, Tibbi Ərazi Bölmələrini İdarəetmə Birliyinin 
(TƏBİB) və onun tabeliyindəki tibb müəssisələrinin əməkdaşları üçün “Korrupsiya 
hüquqpozmaları və onlara qarşı mübarizə”, “Etik davranış qaydaları” mövzusunda 
təlim keçirilib.  

• “Şəffaflıq Azərbaycan” Korrupsiyaya Qarşı Mübarizə İctimai Birliyinin icraçı direktoru 
Əliməmməd Nuriyev və həmin İctimai Birliyin eksperti Zaur İbrahimov tərəfindən tədris 
edilən təlimə 111 nəfər əməkdaş cəlb olunub. 

• Agentliyin İdarə Heyətinin qərarı ilə təsdiq edilmiş “Əməkdaşın əsasnaməsi”nin 
“Korrupsiyaya qarşı mübarizə prinsipi” əsasında əməkdaşlara hansı növ hərəkətlərin və 
ya hərəkətsizliklərin, qərarların qəbulunun qadağan edildiyi bildirilmişdir.  

• Korrupsiyaya qarşı mübarizə aparmalı olduqları, iş prosesində onlara təklif edilə bilən 
müxtəlif qanunsuz imtiyaz və güzəştlər, hədiyyələrlə bağlı qanunvericiliyin tələbləri, etik 
davranış qaydaları izah edilmişdir. 

• Sənəd bütün yeni əməkdaşlara Agentliyin İnsan resurslarının idarəedilməsi və inkişafı 
departamenti tərəfindən təqdim edilir. İnsan resurslarının idarəedilməsi və inkişafı 
departamentinin məsul əməkdaşı yeni əməkdaşlara bu sənəd əsasında hazırlanmış 
təqdimat keçir və bu prinsipləri ətraflı izah edir. Daha sonra yeni əməkdaşlar qeyd olunan 
sənədi almaları və təqdimatda iştirak etmələri haqqında müvafiq sənədi imzalayırlar.  

• 2021-ci il ərzində 161 nəfər yeni əməkdaş işə qəbul edilmiş, onlar “Əməkdaşın 
əsasnaməsi” ilə tanış olmuş və müvafiq təlimdən keçmişlər. 

 

2020-2021-ci illər üzrə Agentlik əməkdaşları tərəfindən etik davranış qaydalarının pozulması 

halları aşkar olunmamış və bunlarla bağlı intizam tənbehi verilməmişdir. 

 

 

 



2022 

• 2022-ci ilin dekabr və cari ilin yanvar aylarında Agentliyin əməkdaşları üçün “Korrupsiya 
hüquqpozmaları və onlara qarşı mübarizə”, “Etik davranış qaydaları” mövzusunda 
təlim keçirilib.  

• “Şəffaflıq Azərbaycan” Korrupsiyaya Qarşı Mübarizə İctimai Birliyinin icraçı direktoru 
Əliməmməd Nuriyev və həmin İctimai Birliyin eksperti Zaur İbrahimov tərəfindən tədris 
edilən təlimə 70 nəfər əməkdaş cəlb olunub. 

• Təlim iştirakçılarına  etik davranış qaydaları, dövlət qulluğu etikası ilə bağlı prinsip və 
dəyərlərin məqsədi, etik davranış qaydalarının pozulmasına görə məsuliyyət, korrupsiya ilə 
əlaqədar hüquqpozmaların subyektləri, korrupsiya ilə əlaqədar hüquqpozmalar barədə 
müraciətə baxılması və s. məsələlər barədə məlumatlar verilib.  

• Agentliyin İdarə Heyətinin qərarı ilə təsdiq edilmiş “Əməkdaşın əsasnaməsi”ndə etik 
davranış qaydaları və prinsipləri təsvir edilmişdir. Həmin prinsiplər arasında “Korrupsiyaya 
qarşı mübarizə prinsipi” də öz əksini tapmışdır. 

• Qeyd olunan sənəddə bu prinsip əsasında ətraflı şəkildə əməkdaşlara hansı 

növ  hərəkətlərin və ya hərəkətsizliklərin, qərarların qəbulunun qadağan edildiyi 

bildirilmişdir.  

• Korrupsiyaya qarşı mübarizə aparmalı olduqları, iş prosesində onlara təklif edilə bilən 

müxtəlif qanunsuz imtiyaz və güzəştlər, hədiyyələrlə bağlı qanunvericiliyin tələbləri, etik 

davranış qaydaları izah edilmişdir.  

• Sənəd bütün yeni əməkdaşlara Agentliyin İnsan resurslarının idarəedilməsi və inkişafı 

departamenti tərəfindən təqdim edilir. İnsan resurslarının idarəedilməsi və inkişafı 

departamentinin məsul əməkdaşı yeni əməkdaşlara bu sənəd əsasında hazırlanmış 

təqdimat keçir və bu prinsipləri ətraflı izah edir. Daha sonra yeni əməkdaşlar qeyd olunan 

sənədi almaları və təqdimatda iştirak etmələri haqqında müvafiq sənədi imzalayırlar.  

• 2022-ci il ərzində 170 nəfər yeni əməkdaş işə qəbul edilmiş, onlar “Əməkdaşın 

əsasnaməsi” ilə tanış olmuş və müvafiq təlimdən keçmişlər.  

 

2022-ci il ərzində Agentlik əməkdaşları tərəfindən etik davranış qaydalarının pozulması halları 

aşkar olunmamış və bunlarla bağlı intizam tənbehi verilməmişdir. 

 

 


